Nafarroako Parlamentuko Mahaiak, 2014ko irailaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, martxoaren 10eko 2/1995 Foru Legearen 57.2 artikuluan aipatutako konpentsazioa 2011n, 2012an, 2013an eta 2014an exekutatuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 8an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau aurkeztu du, Nafarroako Gobernuak idatziz erantzun dezan:

Abenduaren 30eko 21/1997 Foru Legearen hamargarren xedapen gehigarriari eta martxoaren 10eko 2/1995 Foru Legearen 57.2 artikuluak ezartzen dituen konpentsazioak egiteko prozedurari dagokienez, eta uztailaren 2ko 6/1990 Foru Legearen 260. artikuluak xedatutakoari jarraikiz, hauxe jakin nahi dut:

• Nafarroako Gobernuak arestian aipatutako horien karietara 2011n, 2012an, 2013an eta 2014an orain arte egindako konpentsazioei buruzko datuak.

• Gaur egun egiteke dauden konpentsazioak, konpentsaziorako eskubidea zer egunetan aitortu zen zehaztuta.

• Arestiko bi gai horien xehakapena eskatzen dut, salbuespenen eta hobarien xedearen arabera egina.

Iruñean, 2014ko irailaren 4an

Foru parlamentaria: Maiorga Ramírez Erro

